Монгол Улсын Их Хурлын 2010 оны намрын ээлжит чуулганы Төрийн байгуулалтын байнгын хорооны 2011 оны 02 дугаар сарын 01-ний өдөр /Мягмар гариг/-ийн хуралдаан 16 цаг 00 минутад Төрийн ордны “В” танхимд эхлэв. 

Байнгын хорооны дарга, Улсын Их Хурлын гишүүн Ж.Сүхбаатар ирц, хэлэлцэх асуудлын дарааллыг танилцуулан хуралдааныг даргалав.
Хуралдаанд ирвэл зохих 21 гишүүнээс 14 гишүүн ирж, 66.6 хувийн ирцтэй байв. Үүнд:

Чөлөөтэй: Н.Алтанхуяг, Ж.Батсуурь, С.Ламбаа, Ч.Сайханбилэг, Х.Тэмүүжин.
Өвчтэй: Э.Мөнх-Очир. 

Тасалсан: Д.Загджав.

Нэг. Монгол Улсын Их Хурлын тухай хуульд нэмэлт оруулах тухай хуулийн төсөл /УИХ-ын гишүүн Д.Арвин, Ц.Даваасүрэн нарын өргөн мэдүүлсэн, анхны хэлэлцүүлэг/ 

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Тайшир, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.
Хуулийн төсөлтэй холбогдуулан УИХ-ын гишүүн Г.Баярсайхан, Ө.Энхтүвшин, У.Бат-Үүл нарын асуусан асуултад Байнгын хорооны дарга, УИХ-ын гишүүн Ж.Сүхбаатар хариулж, тайлбар хийв. 
УИХ-ын гишүүн Д.Дондог, Д.Энхбат, Ц.Батбаяр нар үг хэлэв. 

Ж.Сүхбаатар: УИХ-ын гишүүн Г.Баярсайханы гаргасан, 1. Төслийн 1 дүгээр зүйлийн 2 дахь заалтыг дор дурдсанаар өөрчлөн найруулах:

“24.3.11.Агаарын бохирдлыг бууруулах асуудлын дэд хороо нь улсын нийт нутаг дэвсгэрийн хэмжээнд агаар, хөрс, усны бохирдлыг бууруулах асуудлаарх хууль тогтоомжийн биелэлтийн асуудлыг” гэж нэмэх саналыг дэмжиж байгаа гишүүд гараа өргөнө үү.  

Зөвшөөрсөн

 7


Татгалзсан 

 6


Бүгд


13


Гишүүдийн олонхийн саналаар дэмжигдлээ. 

Монгол Улсын Их Хурлын тухай хуульд нэмэлт оруулах тухай хуулийн төслийн анхны хэлэлцүүлгийг дэмжиж байгаа гишүүд гараа өргөнө үү. 

Зөвшөөрсөн

13


Татгалзсан 

 0


Бүгд


13


Гишүүдийн олонхийн саналаар дэмжигдлээ. 
Байнгын хорооноос гарах санал, дүгнэлтийг УИХ-ын гишүүн Г.Баярсайхан УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 16 цаг 20 минутад хэлэлцэж дуусав. 

Хоёр. Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төсөл / хэлэлцэх эсэх/ 

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх Э.Эрдэнэсүрэн, Төрийн байгуулалтын байнгын хорооны зөвлөх О.Тунгалаг, референт Н.Энхцэцэг нарын бүрэлдэхүүнтэй ажлын хэсэг байлцав.
Хуулийн төслийн талаарх төсөл санаачлагчийн илтгэлийг УИХ-ын гишүүн Э.Бат-Үүл танилцуулав. 

Төсөл санаачлагчийн илтгэлтэй холбогдуулан УИХ-ын гишүүн Д.Лүндээжанцан, Г.Баярсайхан, Н.Энхболд нарын асуусан асуултад Байнгын хорооны дарга, УИХ-ын гишүүн Ж.Сүхбаатар, УИХ-ын гишүүн Э.Бат-Үүл нар хариулж, тайлбар хийв. 
УИХ-ын гишүүн Р.Раш, Г.Баярсайхан, Д.Энхбат, Ж.Сүхбаатар нар санал хэлэв.

Ж.Сүхбаатар: Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төслийг хэлэлцье гэсэн саналыг дэмжиж байгаа гишүүд гараа өргөнө үү.  

Зөвшөөрсөн

13


Татгалзсан 

 0


Бүгд


13


Гишүүдийн олонхийн саналаар дэмжигдлээ. 
Байнгын хорооноос гарах санал, дүгнэлтийг УИХ-ын гишүүн Д.Очирбат УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 16 цаг 35 минутад хэлэлцэж дуусав.

Гурав. “Тусгаар тогтнол-90” медаль бий болгох тухай Улсын Их Хурлын тогтоолын төсөл /анхны хэлэлцүүлэг/ 

Хэлэлцэж буй асуудалтай холбогдуулан Засгийн газрын гишүүн, Засгийн газрын Хэрэг эрхлэх газрын дарга Ч.Хүрэлбаатар, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.
Тогтоолын төсөлтэй холбогдуулан УИХ-ын гишүүн Д.Энхбат, Г.Баярсайхан, Д.Лүндээжанцан нарын асуусан асуултад Засгийн газрын гишүүн, Засгийн газрын Хэрэг эрхлэх газрын дарга Ч.Хүрэлбаатар хариулж, тайлбар хийв. 

УИХ-ын гишүүн Д.Дондог, Д.Энхбат нар санал хэлэв. 

Ж.Сүхбаатар: УИХ-ын гишүүн Д.Дондогийн гаргасан, 1. “Тусгаар тогтнол-90” медалийн нэрийг “Ардын хувьсгал-90” гэж өөрчлөх саналыг дэмжиж байгаа гишүүд гараа өргөнө үү. 

Зөвшөөрсөн

13


Татгалзсан 

 0


Бүгд


13


Гишүүдийн олонхийн саналаар дэмжигдлээ. 
УИХ-ын гишүүн Д.Дондогийн гаргасан, 2. Төслийн хоёрдугаар хавсралтаар батлах “Тусгаар тогтнол-90” медалийг олгох журмын З дахь заалтын “эрхэлдэг ажил, нас” гэснийг хасах саналыг дэмжиж байгаа гишүүд гараа өргөнө үү. 

Зөвшөөрсөн

13


Татгалзсан 

 0

Бүгд


13


Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг Байнгын хорооны дарга, УИХ-ын гишүүн Су.Батболд УИХ-ын чуулганы нэгдсэн хуралдаанд танилцуулахаар тогтов.

Хуралдаан 17 цаг 00 минутад өндөрлөв. 

Тэмдэглэлтэй танилцсан:

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ж.СҮХБААТАР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ







Б.НАРАНТУЯА
МОНГОЛ УЛСЫН ИХ ХУРЛЫН 2010 ОНЫ НАМРЫН ЭЭЛЖИТ
ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ
2011 ОНЫ 02 ДУГААР САРЫН 01-НИЙ ӨДӨР /МЯГМАР ГАРИГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 16 цаг 00 минутад эхлэв.


Ж.Сүхбаатар: Уучлаарай, гишүүд ээ. Хэлэлцэх гэж байгаа гуравдугаар асуудалтай холбоотойгоор шинэ нөхцөл байдал үүсээд, тэгээд энэ асуудлаар ярилцах шаардлагатай болоод. Ерөнхийлөгчийн ирсэн санал байна уу? 


Гишүүдийнхээ энэ өдрийн амрыг эрье. Гишүүдийн ирц бүрдсэн байна. Хуралдаанаа нээе. Ирсэн гишүүдэд Сүхбаатар гишүүн байгаа. Алтанхуяг гишүүн чөлөөтэй, Ц.Батбаяр ирсэн, Батболд ирсэн, Батсуурь дэмжиж байгаа. Чөлөө аваад явсан байгаа. Бат-Үүл гишүүн ирсэн байна. Баярсайхан, Дондог гишүүн ирсэн. Загджав гишүүн байхгүй байна. Ламбаа гишүүн чөлөөтэй, Лүндээжанцан дарга одоо ирнэ. Мөнх-Очир гишүүн өвчтэй, Одхүү гишүүн чөлөөтэй, Очирбат гишүүн Нийгмийн бодлогын байнгын хороон дээр байгаа. Ирсэн байгаа. Мөнх-Оргил гишүүн ирж яваа. Раш гуай ирсэн байна. Сайханбилэг гадаадад томилолттой. Тэмүүжин чөлөөтэй. Энхболд гишүүн ирсэн байна. Энхбат, Энхтүвшин гишүүн ирсэн байна. 


Өнөөдрийн хэлэлцэх асуудал дээр бид дөрвөн зүйл төлөвлөсөн байсан. Үүнээс Бат-Үүл гишүүний өргөн мэдүүлсэн, Их Хурлын тухай хуульд нэмэлт оруулах тухай хуулийн төслийн асуудал ажлын хэсэг байгуулагдсан байгаа. Ажлын хэсэг хуралдаж чадаагүй байгаа. Тэгээд энэ асуудлыг өнөөдөртөө хэлэлцэхгүй. Гурван асуудал хэлэлцье гэж бодож байна. Гэхдээ эхний асуудал нь Арвин, Даваасүрэн нарын өргөн мэдүүлсэн, Их Хурлын тухай хуульд нэмэлт оруулах тухай хуулийн төсөл, 


Хоёрдугаар асуудал бол Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төсөл, 


Гуравт, Тусгаар тогтнол 90 медаль бий болгох тухай УИХ-ын тогтоолын төслийн анхны хэлэлцүүлэг гэсэн ийм гурван асуудлыг хэлэлцье гэж бодож байна. Хэлэлцэх асуудлаа батлах уу? За. Асуудалдаа оръё. 


Эхний асуудлын тухайд Арвин гишүүн ярьсан байж байгаа. Гадуур ажилтай явж байгаа. Тэгээд хууль санаачлагч анхны хэлэлцүүлэг учраас хэлэлцэх эсэх дээрээ оролцоод, ингээд явсан байгаа. Энэ асуудлаа санаачлагч байхгүй байгаа ч гэсэн хэлэлцүүлээд ингээд явуулаач ээ ингэж хүссэн байж байгаа. Тэгээд энэ бол би бас гишүүд хэрэв татгалзахгүй бол энэ асуудлаа хууль санаачлагч байхгүйгээр хэлэлцүүлээд явъя гэж бодож байна. 

Эхний асуудал дээр гишүүд ээ, би түрүүн хэллээ. Хууль санаачлагч байхгүй байгаа учраас юу яая гэж. Тэр агаарын бохирдлын чинь хууль бол яг манай Байнгын хорооны асуудал биш, нөгөө юуны асуудал байгаа. Ерөнхийдөө зэрэгцэж явж байгаа байлгүй. Түүнээс Байнгын хороо хамтарсан хуралдаан хийх шаардлагагүй биз дээ? Тэрийг Дондог дарга ээ, бүлэг дээр яасан юм бол? 

Д.Дондог: Хэлэлцүүлгээ хийгээд байж байхад болохгүй юм байхгүй л дээ. 

Ж.Сүхбаатар: Тэгээд энэ хоёр чинь заавал үг, үсгийн хувьд хоорондоо холбогдох шаардлага байхгүй шүү дээ. Зүгээр эцсийн хэлэлцүүлэг нь зэрэгцүүлээд явж болно шүү дээ. Одоо энэ чинь анхны хэлэлцүүлэг байгаа учраас хэлэлцэх эсэх дээрээ нэлээн сайн ярьсан л даа. Одоо Байнгын хорооны асуулт асуухгүйгээр Байнгын хорооны гишүүд зарчмын зөрүүтэй санал байвал тэр асуудлаар санал хураагаад, тэгээд анхны хэлэлцүүлгийг хийгээд явбал яаж байна гээд байна л даа. Баярсайхан гишүүн гэхдээ асуулт асуух юм уу? Би хуралдаан даргалагчийн өмнөөс хариулъя. 

Г.Баярсайхан: Үгүй ээ, яах вэ. Нэмэлт оруулах тухай энэ оруулж ирсэн байна л даа. Цаасан дээр төсөл гээд. Энэ дээр Агаарын бохирдлыг бууруулах асуудлын дэд хороо нь улсын нийт нутаг дэвсгэрийн хэмжээнд хог хаягдал багасгах, утаа тортог ялгаралтыг бууруулах асуудлаар хууль тогтоомжийн биелэлтийг асуудлыг хянана. Томъёоллыг нь арай жаахан өөрөөр оруулмаар байна л даа. Тэгэхээр чинь дан ганц агаарын бохирдол гэхээр энэ чинь дөрвөн дугуйтай машины ганцхан дугуйг нь ярихтай ижилхэн болоод байна. 

Би зүгээр дараах томъёоллоор оруулбал ямар вэ гэсэн бодолтой байгаа юм. Агаарын бохирдлыг бууруулах асуудлын дэд хороо нь улсын нийт нутаг дэвсгэрийн хэмжээнд ус, хөрсөнд хог хаягдлыг багасгах, утаа тортог ялгаралтыг бууруулах асуудлаар хууль тогтоомжийн биелэлтийн асуудлыг гэж оруулмаар байгаа юм. Ус, хөрс, агаар гэж 3-ланг нь зэрэг оруулахгүй бол энэ гурав ерөөсөө ойлголт бол нэг шүү дээ. Нэг нь ганцаараа цэвэр үлдээд, нөгөө нь бохирдоно гэсэн ойлголт бол байхгүй. 

Ж.Сүхбаатар: Та зүгээр зарчмын зөрүүтэй санал маягаар асуудал тавьж байна гэж ойлгож байна. Хэрэв тэгвэл саналаа томъёолоод, сая гишүүд сонсож байна. Ингээд саяын аргументээ хэлээд, ингээд гишүүдээс санал хураагаад явуулбал яадаг юм? Таны хэлдэг бас магадгүй байх. Би бол зүгээр тэрийг сайн мэдэхгүй байна. Хөрсний бохирдлын асуудал яг агаарын бохирдолтой шууд холбогдоод явах уу, үгүй юу? Их өргөн утгаараа болоод явчихгүй юм биш биз дээ? Хөрсний бохирдлын чинь аль нь агаарын бохирдолтой уялдах вэ? Аль нь уялдахгүй холбогдохгүй байх вэ гээд бас асуудал л даа. 

Г.Баярсайхан: Монголын агаарын бохирдлын тал хувь нь хөрсний бохирдлоос үүдэлтэй байгаа шүү дээ. Тиймээ бодолцох хэрэгтэй. Тэгэхээр ерөнхийдөө нэг. 

Ж.Сүхбаатар: Тэгвэл та саналаа томъёолчих. Тэгээд саналаа санал хураахын өмнө тодруулж асуух зүйл байвал гишүүд ярилцаж байгаад саналаа. Д.Дондог дарга 

Д.Дондог: Би нэг санал хэлье. Хоёрдугаар заалт дээр. Өгүүлбэрийг нь жаахан найруулмаар байна. Гурван асуудал ингээд орсон байна. Агаарын бохирдлыг бууруулах асуудал гэж байдаг. Цаана нь бууруулах асуудлаарх хууль тогтоомжийн биелэлтийн асуудлыг гээд, тэгэхээр тэр гурав дахь мөрний Агаарын бохирдлыг бууруулах асуудлын дэд хороо нь нийт улсын хэмжээнд хог хаягдлыг багасгах, утаа тортог ялгаралтыг бууруулах талаарх хууль тогтоомжийн биелэлтийг гээд өгвөл яадаг юм. Тэгээд ярина биз. Заавал асуудлыг гээд хоёр, гурав тавиад яах вэ. Найруулгын юман дээр анхаармаар байна. 

Ж.Сүхбаатар: Тийм. Найруулгын санал байна. Ө.Энхтүвшин дарга 

Харин сая нөгөө Арвин гишүүн гадуур явж байгаа тэгээд энэ санаачлагч байхгүй ч гэсэн хэлэлцүүлээд явуулаач ээ гэж хүссэн юм л даа. 

Ө.Энхтүвшин: Би уг нь асуулт асуумаар байна. Энэ тэгээд дэд хороо байхаараа яадаг юм? Хэрэв энэ үнэхээр одоо байгуулаад, дорвитой ахиц гаргая гэж байгаа бол түр хороо байгуулж болохгүй байгаа юм уу? Түр хороо байгуулаад, тэр чинь түр хороо чинь тодорхой хугацаатай байгуулагдаад, саналаа боловсруулаад, асуудлаа шийдээд, тэгээд Байнгын хороотой адил эрхтэйгээр ажиллаад явдаг уг нь механизм байгаа шүү дээ. Нэг л удаа түр хороо байгуулсныг Амаржаргал гишүүн даргалаад, Концессынхоор байх аа. Уг нь үр ашигтай хэлбэр нь яг түр хороо байгаа юм л даа. Энийг бодоогүй юм болов уу, үгүй болов уу? Дэд хороо гэдэг чинь яах вэ дээ, тэгээд бид мэднэ шүү дээ. 

Ж.Сүхбаатар: Ер нь зүгээр энэ ийм асуудал яасан. Энхтүвшин дарга түрүүн өнгөрсөн долоо хоногийн юун дээр байгаагүй учраас би яг санаж байна. Бид нар хэлэлцэх эсэх дээр ярьж байхад ер нь зүгээр яагаад дэд хороо байгуулах ёстой юм бэ гэдэг асуудал тавьж байгаа. Яг таны хэлдэг энэ асуудал байгаа байхгүй юу. Гишүүдийн ярьж байгаа зүйл дээр ямар асуудал байсан гэхээр ерөөсөө Улаанбаатарын асуудал биш болсон байна. Бүх одоо яг таны саяын хэлдэг түр ойрын жилдээ энэ агаарын бохирдол ерөнхийдөө алга болохгүй юм байна. Тэгээд аймгийн төв болгонд үндсэндээ бохирдлын асуудал, агаарын бохирдлын асуудал яригдаж эхэлж байна. Дахиад шинээр тулгамдаж эхэлж байна. 

Тэгээд дэд хороо гэдэг яг тэр үндсэн Байнгын хороо бол асуудал хариуцаж байгаа. Тэгээд тэрнийхээ чиглэлээр дагнасан, Их Хурлын хяналтыг тухайн салбарын Байнгын хороондоо хэрэгжүүлэх дэд хороо байх нь зүйтэй юм гэж яг ярьсан л даа. Тэгээд яах вэ, ярилцсан юмыг би хэлж байна. Байнгын хороон дээр. Тэгж хэлээд дэд хороо байх нь зохимжтой юм уу. Таны хэлдэг түр хороо бол хуульд яг тодорхой хугацаанд байгаа нэг бүрэн эрхийн хугацаанд юм уу, тодорхой хугацаанд байж байгаад татан буугддаг. 

Тэгэхээр яг бодитой практик шаардлагаар нь үзэх юм бол 12 оны сонгуулийн дараа ч энэ агаарын бохирдол дараагийн шинэ парламентад байж байхаар байгаад байгаа байхгүй юу. Түр хороо ихэвчлэн тухайн парламентын хугацаанд ажиллаад, тэгээд парламенттайгаа татан буугдаж байгаа. Энэ дэд хороо бол тэгэхгүй байгаа юм. Хуулиараа үлдэх юм бол дараагийн парламентад ч энэ дэд хороо бүтцээрээ ажиллаад явна гэж ойлгож болохоор байгаа. Ялгаа нь энд байгаа. Э.Бат-Үүл гишүүн 

Э.Бат-Үүл: Би зүгээр өмнө нь байгаа юм. Уучлаарай. Байнгын хороон дээр. Утааны асуудлаас болоод одоо бүр төрийн дээд түвшинд нийслэлийн төрийн хариуцах нийслэлийн нутгийн удирдлагын байгууллага хариуцах асуудлыг бид их шүүрч яриад байгаа юм л даа. Одоо бол Ерөнхийлөгчийн оруулж ирсэн саналаар үндэсний хороо байгуулах юм байна. Тэгээд энэ Их Хурал бол утаагүй Улаанбаатар гээд аягүй том хөтөлбөр баталсан байна. Маш их мөнгөтэй хөтөлбөр баталсан байна. Тэгээд дэд хороо ингээд гараад, одоо сүүлдээ явж явж ер нь Улаанбаатарын асуудлаас өөр асуудлыг нэгд ярьдаггүй ч юм шиг боллоо л доо. Хамгийн гол нь энэ юу гэхээр ахиад цаашид УИХ-ын төрийн эрх барих дээд байгууллагын Улаанбаатарын төр, захиргааны байгууллагын хариуцах ажлыг үүрч авснаараа тэгээд бүр асуудал шийдэгдэхгүй бол тэгээд Их Хурлын ажил үнэлэгддэг нэг ийм юм болох гээд байх юм л даа. Би түүнд жаахан санаа зовоод байгаа байхгүй юу. 

Тэгээд одоо утаа нь арилсан юм байдаггүй, энэ Их Хурал одоо утаагаа арилгаж чадахгүй гээд. Яг үнэндээ бол нийслэлийн ажил шүү дээ. Наадах чинь. УИХ бол мөнгийг нь баталж өглөө. Асуудлыг нь уг нь нийслэл оруулж байх ёстой асуудал. Яг нарийндаа. Одоо энэ бүр төрийн дээд түвшинд бүх түвшинд, одоо үндэсний хороо байгуулагдаад, дэд хороо байгуулагдаад, одоо бүр тэгээд арилахгүй бол хэнтэй хариуцлага хийх юм? Ахиад Их Хурал руу ирнэ шүү дээ. Тэртээ тэргүй Их Хурал бол олон асуудал дээр түүртээд сууж байхад чинь. Тэгээд одоо анхны хэлэлцүүлэг гээд ингэхээр их зовлонтой болоод байна. 

Уг нь Их Хурал дээр одоо энэ парламент дээр өөрийнх нь ер нь орон нутгийн байгууллагууд юу хийх юм? Тэгээд ер нь. Нийслэлийн иргэдийн хурал юу хийж байгаа юм? Нийслэлийн Засаг дарга юу хийж байгаа юм? Тэрний харьяа нутаг, тэд нарын хариуцдаг ажил. Хэрэв мөнгө шаардлагатай бол нийслэлийн Засаг дарга, иргэдийн Хурал чинь асуудлаа тавиад, Засгийн газар оруулж ирээд, тэгээд мөнгийг нь өгье, хийх тэр дэмжлэгийг нь бүрдүүлэх ёстой. 

Ж.Сүхбаатар: Бат-Үүл гишүүн ээ, би ч гэсэн зүгээр яг энэ хууль санаачлагч болоогүй ч гэсэн энэ хуультай холбогдсон тогтоолын төсөл санаачилсан байгаа. Агаарын бохирдлыг яах. Яг таны хэлдэг асуултууд доор хариултууд гарч ирээд байгаа байхгүй юу. Ямар асуудал байна гэхээр нэгд, таны хэлж байгаагаар энэ асуудал бол орон нутгийн асуудал гэж ярьж байна. Тэгэхээр энэ орон нутгийн асуудал байхаа больсон учраас Ерөнхийлөгч Нийслэлийн агаарын бохирдлыг бууруулах тухай хуулийн төсөл оруулж ирж байгаа байхгүй юу. Хэрэв тийм биш байсан бол бид тэр Ерөнхийлөгчийн хуулийн төслийг бас хэлэлцэх шаардлагагүй байгаад байгаа байхгүй юу. Ер нь цаад талаараа. 

Тэгэхээр нэгэнт таны бас хоёр дахь асуудал нь таны хэлж байгаа дотор маш их мөнгө асуудлууд яригдаж эхэлж байна гэж байгаа бол парламент өөрөө энийг хянаж байх, энэ ажлыг зүй зохистойгоор явж байна уу, энэ мөнгө яаж зарцуулагдаж байгааг хянаж байх өөрийн ийм нэгжтэй байх шаардлагатай болж байгаа юм. Дараагийн асуудал. Тэгээд яг сая таны хэлээд байгаа асуудал дээр энэ бүх асуудлыг үүрэхгүй ээ. Энэ бол ердөө хяналтын функцтэй ийм дэд хороо байх ёстой болоод байгаа. Тэгээд энэ бол таны яриад байгаа Ерөнхийлөгчийн үндэсний хороо энэ тэр гэдэг би зүгээр нарийвчлан танилцаагүй бол ер нь хууль тогтоох байгууллага бол өөрийнхөө парламентын хяналтыг хэрэгжүүлдэг, үндэсний хороо энэ тэр чинь Ерөнхийлөгч болон бусад улс, бид нар өнгөрсөн долоо хоногт ч гэсэн ярьсан байгаа. Гүйцэтгэх эрх мэдлийн хүрээний байгууллагууд байгаа байхгүй юу. Тэр хороо, зөвлөл, комисс, ажлын хэсэг энэ тэр гэдэг чинь. Манай парламентын юм чинь цэвэр хяналтын шатны. 

Тийм учраас энийг санаачилсан улс, би ч гэсэн санал нэг байсан. Энэ оруулж ирсэн улс ингэж тооцож, энэ дэд хороог яг энэ чиглэлээр оруулж ирсэн. Таны өөрийн чинь яриад байгаа асуудал дотор энэ асуудал яваад байгаа. Хэрэв энэ орон нутгийн шинж чанартай асуудал юм бол бид ерөөсөө энэ Их Хурал, Засгийн газрын түвшинд ярих шаардлагагүй. Ярих шаардлагатай гэж үзээд Ерөнхийлөгч нь дээр нь бид нар энд парламент дээр олон удаа агаарын бохирдлын асуудлыг яриад мөнгө тавиад байгаа. Жилийн жилд төсөв дээр. Улсын төсөв дээр мөнгө тавьж байгаа. Улсын төсөв дээр мөнгө тавихаа больж байгаа бол манай асуудал биш байж болно. Тэгэхээр яах вэ, энийг ингээд гишүүд тал талаасаа ярих байх л даа. Ингэж бид нар ярьсан юм. Д.Энхбат гишүүн 

Д.Энхбат: Ер нь Бат-Үүл гишүүний санаа зовж байгаад бас ор бий. Гэхдээ хамгийн аюултай нь манай гүйцэтгэх засаглал орон нутгийн байгууллагууд чинь харин энэ ажлаа хийж чадахгүй болсон учраас үнэхээр Монголын төрийн бүх салбарт хяналтын функц дутсан учраас энийг хийгээд байгаа шүү дээ. Хэрэв парламент болдогсон бол уг нь бүр идеальныи болдогсон бол агаарын бохирдлыг жил болгон 10 хувь буулгаагүй Засгийн газар огцорч байна гэсэн хуулийн заалт оруулах хэрэгтэй юм шиг байгаа юм. Хэрэв яг Монгол Улс үнэхээр хуулийн хүрээнд өндөр түвшний хяналт тавина гэвэл агаарын бохирдлыг жил болгон 10 хувь бууруулаагүй Засгийн газар бол автоматаар огцорч байдаг хуулийн төсөл оруулаад ирвэл уг нь ажил явна. Гэхдээ одоохондоо тэр хэмжээндээ хүрээгүй, үнэхээр Их Хурал бол хяналтын функцээ улам сайжруулаад, харин ч миний бодлоор бол агаарын бохирдлоор дамжуулаад, Их Хурал хяналтын функцүүдээ яг энэ дэд хорооны хэлбэрээр улам цааш нь үргэлжлүүлээд чангалаад явах хэрэгтэй гэж бодож байна. Энэ бол зүгээр яг энэ чиглэлд үнэхээр бодитой ажиллах, тодорхой асуудлаар ажиллах дэд хороо, бусад дараа дараагийнхаа дэд хороодод нэлээн загвар болж яваасай гэж хүсэж байна даа. Тийм учраас энэ саналыг бол ер нь заавал хэрэгжүүлэх ёстой. 

Ж.Сүхбаатар: Дэмжиж байна. Батбаяр гишүүн 

Ц.Батбаяр: Тэгэхээр Улаанбаатар хотын агаарын бохирдол ганцхан хотын асуудал биш болоод байгаа юм л даа. Энэ дээр маш олон субъект орж байгаа. Эрчим хүчний яам орж байна. Барилга, хот байгуулалтын яам орж байна. Мөн Байгаль орчны яам орж байна. Тийм учраас ганц газрын хүрээллийн асуудал биш болоод, энэ дээр гарч байгаа шийдвэр нь ч гэсэн өөрөө улс орны хэмжээний асуудал болж. Өнөөдөр бид парламент мөнгө тавьж өгөөд, одоо энэ асуудал шийднэ гэвэл худлаа шүү дээ. 2007 оны 46 дугаар тогтоол гэж бий. Энэ тогтоолоор үндсэндээ жил болгон 50 тэрбум төгрөг суулгаж өг гээд заагаад өгсөн. Улсын төсөвт нэг төгрөг ч суухгүй байгаа. Тэгэхээр энэ дээр бол ямар ч байсан энэ асуудал өөрөө бүр Байнгын хорооны түвшинд байх ёстой гэж би ойлгоод байгаа юм л даа. Тэрнээс биш зүгээр юуны дагалдан байгаад өнөөдөр үр дүн байхгүй ээ. Ганцхан энэ агаарын бохирдол биш, хөрсний бохирдол, тэр газрын доорх бохирдол, энэ бүх зүйл чинь хамтдаа орно. Баярсайхан гишүүний хэлээд байгаа бол зөв шүү. Тийм учраас энийг бүр тэгж цогцоор нь хийх ёстой юм. Тэгэхээр заавал одоо. 

Ж.Сүхбаатар: Таных асуулт? 

Ц.Батбаяр: Би зүгээр саналаа хэлж байна. 

Ж.Сүхбаатар: Уг нь асуулт явж байгаа. Тэгээд саналаа хэллээ гэж ойлгож байна. Өөр гишүүд байна уу? Асуулт байхгүй бол Байнгын хорооны гишүүдээс гаргасан саналын дагуу санал хураалт явуулъя гэж бодож байна. Түрүүн Баярсайхан гишүүн зарчмын зөрүүтэй санал хураалгая гэж хэлсэн байгаа. Тэгэхээр ингэж хэлсэн байна. 

24.3.11 гээд Агаарын бохирдлыг бууруулах асуудлын дэд хороо нь улсын нийт нутаг дэвсгэрийн хэмжээнд агаар, хөрс, усан дахь бохирдлыг бууруулах асуудлаар хууль тогтоомжийн биелэлтийн асуудлыг ингэж өөрчилье гэж байна. Одоо энэ төсөл санаачлагчийн энэ төсөлд байгаа зүйл бол агаарын бохирдлыг бууруулах асуудлын дэд хороо нь улсын нийт нутаг дэвсгэрийн хэмжээнд хог хаягдлыг багасгах, утаа тортог ялгаралтыг бууруулах асуудлаарх хууль тогтоомжийн биелэлтийн асуудлыг гэж байгаа байхгүй юу. Манай хүн бол агаар, хөрс, усан дахь бохирдлыг бууруулах асуудлаарх гэж ингэж өөрчилье гэж оруулж ирж байна. 

Гишүүд ээ, энэ зарчмын зөрүүтэй санал дээр шууд хураагаад явах уу? Тэгэхээр нэг зүйл асуух гээд байна л даа. Баярсайхан гишүүн ээ, би түрүүн асууж байснаа яг протоколд. Агаар, хөрс, усан дахь бохирдлыг бууруулах асуудлаар гээд явахаар нөгөө агаарын бохирдлыг бууруулах асуудлын дэд хорооныхоо хүрээнээс гараад явчих уу, үгүй юу? 

Г.Баярсайхан: Ер нь би түрүүн хэлсэн байгаа. Агаарын бохирдол бол өнөөдөр Улаанбаатар хотын агаарын бохирдол хавар болохоор хуурайшилт ихсэхээр өвлийн улиралд утааны агаарын бохирдолд эргээд хавар бол тоосонцор, тоос, газар шорооноос дэгдэж байгаа энэ бүх элементийг бохирдол болоод байгаа. Тэгэхээр хөрс, ус, агаар энэ бүхэн чинь нэг бүхэл цогц гэж ойлгох хэрэгтэй. Ер нь яг шинжлэх ухааны үндэслэлээр аваад үзвэл наадахыг чинь зангидаад нэгхэн үг байгаа. Экологи. Тэгэхээр бид нар нэгийг нь тусад нь сугалж аваад ярина гэвэл өрөөсгөл болно. 

Ж.Сүхбаатар: Тэгвэл энэ саналаар тэгж тайлбарлаж байгаа. Энэ саналаар санал хураая. УИХ-ын гишүүн Г.Баярсайханы гаргасан, одоо энэ төсөлд байгаа 24.3.11-ийг агаарын бохирдлыг бууруулах асуудлын дэд хороо нь улсын нийт нутаг дэвсгэрийн хэмжээнд агаар, хөрс, усан дахь бохирдлыг бууруулах асуудлаарх хууль тогтоомжийн биелэлтийн асуудлыг гэж өөрчилье гэсэн ийм зарчмын зөрүүтэй санал байна. Саналаа хураая. 

Сая би 2, 3 удаа хэллээ. Агаарын бохирдлыг бууруулах асуудлын дэд хороо нь улсын нийт нутаг дэвсгэрийн хэмжээнд агаар, хөрс, усан дахь бохирдлыг бууруулах асуудлаарх хууль тогтоомжийн биелэлтийн асуудлыг гэж. Нөгөө түрүүний асуудлаас тэр хог хаягдлыг багасгах, утаа тортог гэдгийг дараад агаар, хөрс, усан дахь гэж ийм өргөжүүлж хэлээд байна. Микрофоноо. 

Су.Батболд: Агаарт бохирдуулах эх үүсвэр бий болгож байгаа тэр бохирдлын асуудлыг ярихгүй бол нэг юм ингээд ярихаар бүгдийг нь хамж хийдэг байж болохгүй ээ. Энэ агаарын юмаар эхлээд нэг хороо байгуулаад үзээд явах хэрэгтэй шүү дээ. 

Ж.Сүхбаатар: Тэгээд ямар ч байсан саналаа хураая. Дэмжихгүй бол. Ц.Батбаяр гишүүн 

Ц.Батбаяр: Агаарын бохирдол чинь өөрөө хөрсний бохирдол ордог юм. Яагаад хөрсний бохирдол ордог гэвэл тэр хөрсөн дор байгаа шороо, бохирын ялгадсууд, энэ 220 мянган айл өрхүүдийн энэ ялгадас чинь өөрөө агаарын бохирдолтой давхар ороод ингэж явж судлагддаг бүр онол байна шүү дээ. Манайхан ганцхан нэгийг нь яриад байгаа байхгүй юу. 

Ж.Сүхбаатар: Ойлгомжтой. Саналаа хураая. Баярсайхан гишүүний саналыг дэмжиж байна уу? 

13-аас 7. Дэмжигдэж байна. 

Өөр зарчмын зөрүүтэй санал гараагүй болохоор ер нь дэгийн хуульд зааснаар зарчмын зөрүүтэй санал гарсан бол анхны хэлэлцүүлгээр батлахгүй. 

Д.Лүндээжанцан: Зарчмын хувьд дэмжигдлээ, тийм үү? Гэхдээ санал томъёоллын юу талд бас нэг жаахан байгаль орчныхонтойгоо бас дахин зөвлөлдөөд, найруулгын юмыг. 

Ж.Сүхбаатар: Дэгийн шинэ хуулиар чинь зарчмын зөрүүтэй санал гарсан бол ямар ч тохиолдолд анхны хэлэлцүүлгээр батлагдах боломжгүй болж байгаа. Тэгэхээр эцсийн хэлэлцүүлэг хийж таарна л даа. Тэгэхээр ингэе. Одоо энэ Их Хурлын тухай хуульд нэмэлт оруулах хуулийн төслийг анхны хэлэлцүүлэг хийхийг дэмжье гэсэн томъёоллоор санал хураалт явуулъя. 

13-аас 13. 

Илтгэгч нь Г.Баярсайхан гишүүнийг томилъё. Нэгдүгээр асуудал ингээд нэгдсэн хуралдааны анхны хэлэлцүүлэгт шилжүүлнэ. Саналаа татахгүй юм уу? Өөрөө тэгээд. Төсөл санаачлагч Арвин гишүүн дараа нь ярих байлгүй дээ. Ямар ч байсан асуудлыг хэлэлцээд дууссан. 

Хоёр дахь асуудалдаа оръё. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төсөл, хэлэлцэх эсэх. Төсөл санаачлагчийн илтгэлийг Их Хурлын гишүүн Э.Бат-Үүл танилцуулна. 

Э.Бат-Үүл: Нийтээр тэмдэглэх өдрүүдийн тухай хууль нь энэ 3 сарын 18-ныг Зэвсэгт хүчний баярын өдөр биш, Цэргийн баярын өдөр гэж нэрлэе гэж байгаа. Ердөө. Тэгээд яах вэ, үндэслэл нь нэгд, Зэвсэгт хүчний баярын өдөр гэхээр салбарын баяр болоод байгаа юм. Хоёрт, цэргийн алба хаах бол бүх нийтийн үүрэг байдаг шүү дээ. Тэр чинь салбарын асуудал биш шүү дээ. Бүх нийтийн иргэний үүрэг байдаг. Тэгэхээр энэ иргэний үүрэг учраас энийг нийтийн баяр болгоё гэж байгаа. Гуравт, цэргийн, нэн ялангуяа зэвсэгт хүчний нийгмийн үүргийг жаахан товойлгох цаг болсон гэж үзээд, тэгээд хуулийн төслийг Энхбаяр гишүүн бид хоёр өргөн барьсан. 

Ж.Сүхбаатар: Д.Лүндээжанцан дарга 

Д.Лүндээжанцан: Тэгэхээр Тусгай салаа гэж нэг кино гарч байна л даа. Тэр дээр нэг захиалгаар бичдэг юм уу, зохиолчид нь захиалга өгдөг юм уу, нэг л Ерөнхийлөгч Элбэгдоржид захиа бичээд, одоо энэ Зэвсэгт хүчний баяр гээд байгааг болиод Цэргийн баяр болговол яасан юм гээд яриад байх юм. Тэгэхээр тэр киног үзээд санаа төрөв уу? Батлан хамгаалах яамны захиалга уу? Би тэгж ойлгоод байна. Тэгээд тэр тэгээд байгаа юм. Уг нь болдог бол 6 сарын хэдэнд ч юм уу, морь уралдаж, бөх барилдах цагаар Чингисийн нэг том байлдааны юуг тогтоож чаддаг бол түүгээр болох ёстой юм энэ тэр гээд тийм асуултууд тавигдаад, тэр кинон дээр гараад байна л даа. Гэхдээ би зүгээр энийг ярьж байгаа юм биш. 

Ер нь би бол санааг нь 3 сарын 18-ндаа хугацаа нь өөрчлөгдөөгүй гэж ойлгож байгаа. Зөв үү? Гол нь тэр Хиагтыг чөлөөлсөн, тэгээд олон жил Цэргийн баяр болгон тэмдэглэж ирсэн энэ юугаа, тэгээд арай эрчүүдийн баяр биш байгаа юм. Цэргийн баяр болохоос биш, хүмүүс бол Эрчүүдийн баяр гэж ойлгоод байдаг. Эмэгтэйчүүдийн баяр, Эрчүүдийн баяр гээд ойрхон байдаг учраас тэгж ойлгоод байдаг юм шиг байна лээ. Тэгэхээр би ерөнхий тэр уламжлал юугаа хослуулаад ийм санал оруулж ирж байна гэж миний ойлголт зөв үү гэсэн ийм л асуулт байна. 

Э.Бат-Үүл: Нэгд, тэр киног үзээгүй ээ. Тэндээс ямар нэгэн санаа оноо огт аваагүй. Хоёрт, бас нэн ялангуяа Лүндээ гишүүн мэдэх байх даа. Ер нь цэргийн иргэний үүргийг нэмэгдүүлэх чиглэлээр би ер нь байнга санаа тавьж ирсэн. Энэ чиглэлээр би өмнө нь ч хууль өргөн барьж байсан. Төрийн жинхэнэ алба хаах улс бол цэргийн жинхэнэ алба хаасан байх ёстой энэ тэр гэдэг. Яг энэ чиглэлээрээ явж байгаа. Өөр тийм янз бүрийн санаа бодол, тэр юуг бол Лүндээ гишүүн мэдээд байна. Би бол үнэхээр мэдэхгүй. 

Г.Баярсайхан: Санал, асуулт байна. Тэгэхээр ерөнхийдөө 3 сарын 18-ны өдрийг нэрийг нь өөрчлөх гол зорилго явж байна гэж ойлгож байна. Би бас өөрийнхөө саналыг нэмэрлээд хэлье гэж бодож байна. Тэгэхээр олон баяр байдаг. Монгол наадам гээд байдаг. Монголтой холбоотой. Тэгэхээр би зүгээр энэ нэрийг бол Монгол цэргийн баяр гээд Монгол гээд үг нэмбэл ямар вэ? Тэгэхээр ер нь дэлхийд бол. Байгаа юу? За, тэгвэл уучлаарай. 

Ж.Сүхбаатар: Монгол цэргийн өдөр гэсэн байгаа юм. 

Г.Баярсайхан: Тийм үү? За, баярлалаа. 

Ж.Сүхбаатар: Н.Энхболд гишүүн 

Н.Энхболд: Ер нь бусад орнуудын юу голдуу зэвсэгт хүчний гэсэн байдаг юм байна лээ. Зүгээр Монгол цэргийн гэхээр надад бүр дээр үеийн юм санаанд орох гээд байна л даа. Зэвсэгт хүчин гэдэг чинь бүр яг 21 онд 3 сарын 18-нд гэж бодож, тэр үед ийм зэвсэгт хүчин анх ийм үйл явдлаар өөрийнхөө оршин тогтнохуйг эхэлж байсан гэсэн, бас тэр цаанаа нарийн утга санаатай юм байгаа шүү. Монгол цэргийн нэг л жаахан, тэр надад жаахан бүдгэрмээр юм шиг, бүр урагш нь аваачаад, тэр 21 оны юм падгүй юм шиг болоод байгаа шиг чихэнд дуулдаад байх юм. Юу гэж бодож байна? 

Э.Бат-Үүл: Харин тийм. Зүгээр зэвсэгт хүчин, батлан хамгаалах салбарын асуудал гэж ярих юм бол Энхболд гишүүний хэлж байгаа үнэн. Энэ бол иргэний үүрэг юм. Бүх нийтээр цэргийн алба хаахыг иргэний үүрэг юм гэдэг утгаар нь, сая Лүндээ гишүүний онож хэлсэн уламжлал энэ тэрээр бодох юм бол Монгол цэргийн баяр гэж ингэж хэлэх ёстой болоод байгаа юм л даа. Өөрөөр хэлбэл, салбарын баяр төдий зүйл биш гэж хэлээд байгаа. 

Ж.Сүхбаатар: Асуулт асуух гишүүд асуултаа асууж дууслаа. Одоо саналаа хэлэх гишүүн байна уу? Р.Раш, Г.Баярсайхан гишүүн 

Р.Раш: Энэ оруулбал болмоор юм байна гэж ойлгож байна. Ер нь ардын дунд бол Цэргийн баяр л гэдэг. Ардын тэр ойлголт бол агуу байж таарна. Хоёрт, ер нь дээр үед 30, 40, 50-иад онд Монгол цэргийн наадам гэж Улсын их баяр наадмыг чинь нэрлэж байдаг юм байна лээ. Цэргийн наадам гэж. Дээр үеэсээ ингэж явж ирсэн юм шиг байна лээ. Тэр энэ тэрийг бодолцоод ийм маягаар явуулбал болох юм байна гэж ойлгож байна. Харин зүгээр Монгол цэргийн баяр, зүгээр Цэргийн баяр гэвэл арай дандах уу? Заавал давхар дээл өмсүүлж, дээр нь праздник войн Монголии гэх байх. Оросоор бол. Тэр Монголын гэдэг нь харин жаахан тийм, хүн биднээс булааж авах гээд байгаа юм шиг, одоо ер нь юм бол Монголын гээд байдаг шүү дээ. Бид нар чинь. Хүн булааж авчих гээд байгаа юм шиг. Тэгвэл дандах болов уу, яах бол? Бусдын сонсголд ямар байна вэ? Зүгээр Монголын гэдэг үг заавал байна гэвэл тэрнийг хэрэггүй ээ гэж хэлэх юм надад алга. 

Г.Баярсайхан: Би хувьдаа яг оруулж ирж байгаа томъёоллоор бол дэмжиж байгаа. Монгол цэргийн баяр гээд. Тэгээд ер нь энийг ингэж оруулж ирснээр бид дэлхийд дан ганцаараа цоройгоод ийм нэртэй үлдэнэ гэсэн ийм ойлголт байхгүй л дээ. Энэ цэрэг зэвсгийн том баялагтай улсууд бол бүгдээрээ үндэснийхээ онцлогийг хадгалсан ийм цэргийн нэртэй ийм баяр, Орост хүртэл зөндөө байдаг шүү дээ. Дандаа Русскии гэсэн зөндөө байдаг. Тэгэхээр ерөөсөө бидний нэг онцлох зайлшгүй чухал зүйл байгаа. Монгол газар нутаг дээр гадны урд, хойш хөршийн цэргүүд олон удаа орж ирж байсан. Тэр дотор бол Монгол цэрэг бол маш их өөрийн чухал роль гүйцэтгэж байсан. Ер нь Монгол цэрэг гэдэг чинь дэлхийд ерөөсөө, дэлхийд юу гэж ойлгодог гэвэл цэргийн шинжлэх ухааны сүр хүчний ойлголт бол ерөөсөө Монгол цэрэг байхгүй юу. Тэгэхээр бид түүгээрээ брэнд хийх нь зөв зүйтэй. 

Д.Энхбат: Монгол цэргийн түүх гээд номнууд байдаг шүү дээ. Тэр түүхийн номнуудын удиртгалыг нь уншиж байснаа санаж байна. Тэгэхээр зэвсэгт хүчний гэдэг нэр томъёо бол үнэхээр социализмын буюу яг цаг хугацааны улс төрийн юуг авч явж байгаа. Монгол цэрэг гэдэг чинь өөрөө соёлын уламжлалын өргөн ойлголт. Тэгэхээр Монгол Улс бол ер нь ч магадгүй цэргийн философи ойлголтоороо бол дэлхийд өөрийн брэндтэй байх ёстой орон шүү дээ. 

Тэгэхээр Монгол цэргийн баяр, Монгол цэргийн наадам, Цэргийн наадам гэдэг чинь бүр хэдэн зуун жилийн өмнө байсан. Тэгэхээр Монгол цэргийн баяр гэдгээ буюу англиар бол Soldier’s day гэдэг юм уу, юу гэдэг юм, тийм ээ? Ингээд Монгол цэргийн баяр гэдгээ улс төрийн өнгөнөөс арилгаад, үнэхээр национальныи үндэсний ийм онцлог болгох дээр нь анхаарч байгаа нь их зөв зүйтэй гэж бодож байна. Тэгэхээр Монгол цэргийн баяр бол ер нь байх ёстой. Энэ бол магадгүй дэлхийд таниулсан хамгийн зүйлийн нэг шүү дээ. 

Ж.Сүхбаатар: Саналаа хэлэх гишүүд хэлж дууслаа. Би гэхдээ бас гишүүнийхээ хувьд нэг асуудал байх шиг байгаа юм. Хэлье гэж бодож байна. Зүгээр ер нь хоёр хандлага байна. Нэг талыг нь сая Энхбат гишүүн хэллээ гэж бодож байна. Монгол том цэргийн агуу соёл байдаг. Тэр талаасаа бол Монгол цэргийн, нөгөө талд нь бид нэг сая Бат-Үүл гишүүний санаачилсан хуулийн танилцуулга дээр байна л даа. Энэ бол цэргийн алба хааж байгаа хүмүүсийн биш, хаасан болон хаах гэж байгаа гэдэг юм уу, тийм хүрээнд нь байлгах, тийм эрчүүдийн баяр маягаар ингэж оруулахаар нөгөө талд нь гарч ирж байгаа байхгүй юу. 

Тэгэхээр энэ дээр зүгээр нэг асуудал байх шиг байгаа юм. Яг армийн нөхөд маань асуудалд яаж хандах болоо гэж. Ерөөсөө салбарын нөхдийн асуудлыг энд бас салбарын чиглэлийн ашиг сонирхол хөндөгдөж байгаа учраас энэ дээр төсөл санаачлагчийн юун дээр яах вэ, зарчмын хувьд Засгийн газар дэмжсэн байна л даа. Тэгэхээр энэ дээр өөр харшлах нөхцөлгүй бол ер нь цаашид бид нар Монгол цэргийн өдөр гээд хийх юм бол 3 сарын 18 бол ерөөсөө бараг төрөөд Монголын үүх түүх болсон Цэргийн баярыг эрэгтэй хүн болгон л бараг бүгд тэмдэглэдэг ийм баярын хэлбэрт ороод, тэгээд дээр нь сурталчилгаа, үзэл баримтлалаа танилцуулахдаа Монгол цэргийн уламжлал гэдгээр ийм болж хувирах нь л дээ. Энэ дээр ийм шалтгаан байхгүй бол би ч гэсэн гишүүнийхээ хувьд энийг дэмжиж болох юм болов уу гэж бодож байна. Гэхдээ бүхэл бүтэн зэвсэгт хүчний салбарын өөрийнх нь баярыг ингээд өөрчлөхөөр цаад үр дагавар, хохирол гэдэг юм уу, сэтгэл зүйн хувьд бусад үр дагавар нь яаж явах бол гэж бодож байна л даа. 

Саналаа хэллээ. Гишүүд асуулт асууж, саналаа хэлж дууслаа. Энд бол Засгийн газрын санал байна. 

Э.Бат-Үүл: Батлан хамгаалах яамныхан асуудал тавибал Засгийн газартаа тавина шүү дээ. Тэгээд орж ирэх ёстой. Тэгээд наадах чинь Засгийн газар юм чинь. 

Ж.Сүхбаатар: Энэ нөгөө Засгийн газрын тогтоолоор дэл сул тэмдэглэдэг баярууд байдаг шүү дээ. Тийм болж хувирах байх л даа. Нөгөө нь. Тэр тусдаа. 

Ингээд Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах хуулийн төслийг хэлэлцэхийг дэмжье гэсэн томъёоллоор санал хураалт явуулъя. 

13-аас 13. 

Хуулийн төслийн Төрийн байгуулалтын байнгын хорооноос гарах санал, дүгнэлтийг Их Хурлын нэгдсэн хуралдаанд Д.Очирбат танилцуулна. 

Ч.Хүрэлбаатар сайдыг дуудаарай. 

Төсөл санаачлагч хүрч ирэхээс өмнө нэг зүйл хэлэхэд, Ерөнхийлөгч энэ Тусгаар тогтнол 90 медальтай холбогдуулан бас байр суурь санал бодлоо илэрхийлээд байгаа. Тэр бол Тусгаар тогтнол 90 гэсэн нэртэй холбоотой асуудал дээр нэрийн зохимжийн тухай асуудлыг тавиад байгаа л даа. Энэ дээр ярилцаж байгаа. Тэгээд одоо Ерөнхийлөгчийн Тамгын газраас өнөөдөр санал ирүүлэхдээ ер нь тусгаар тогтнол гэдэг ойлголт бол Монгол Улс, Монголын тулгар төр байгуулагдсан цагаас эхтэй нийтийн үнэт зүйл байдаг. Тэгэхээр иймд Тусгаар тогтнол 90 гэсэн медалийн нэрийг өөрчлөх нь зүйтэй гэдэг ийм саналыг өргөн барьсан тогтоолын төсөлтэй холбогдуулан ирүүлсэн байгаа. Тэгээд энэ дээр бид нар нэлээн ярих шаардлага байна уу гэж бодож байгаа. Гэхдээ төсөл санаачлагчийг одоо ирэхээр Хүрэлбаатар сайдаас асууж тодруулъя. 

Хүрэлбаатар сайд байхгүй бол болохгүй байна л даа. Энд асуудал үүссэн учраас асуух гээд байна. Төсөл санаачлагчаас. Гэхдээ энэ сэргэсэн хууль чинь Дондог дарга аа, та мэдэж байгаа шүү дээ. Төсөл санаачлагч байхгүй бол яг одоо гишүүд өөрсдөө байхгүй бол хэлэлцэхгүй ээ гэвэл хэлэлцэхгүй, хэлэлцэнэ гэвэл хэлэлцээд явах л. Гарч таарна. Харин тийм. 

Тогтоолын төсөлтэй холбогдуулан асуулт асуух гишүүд байна уу? Д.Энхбат, Г.Баярсайхан, Д.Дондог, Ц.Батбаяр гишүүн, Д.Лүндээжанцан дарга
Д.Лүндээжанцан: Асуулт бол хэрэггүй. Үгээ хэлье.

Ж.Сүхбаатар: Үг хэлэх чинь нөгөө анхны хэлэлцүүлэг явж байна. Асуулт асуух явцдаа үг хэлдэг юм уу, яадаг юм. 

Д.Лүндээжанцан: Хэлэлцэх эсэхээ шийдсэн. Одоо яах вэ гэдгээ, нэр өөрчлөх үү, үгүй юу гэдэг юмаа ярих гээд байна. Танилцуулсан шүү дээ. 

Ж.Сүхбаатар: Дэг дээр бол одоо асуугаад тодруулах асуудал байгаа. Анхны хэлэлцүүлэг дээр. 

Д.Энхбат: Төсөл санаачлагчаас зүгээр, энэ Тусгаар тогтнол 90 гэдэг нэрийг сонсонгуут нэг өвөрмөц мэдрэмж төрөөд байгаа юм. Нэгд, би ойлгохдоо Монгол Улсын, хэрэв Монгол Улс төрийнхөө 800 жилийн ойг тэмдэглэчихээд, Тусгаар тогтнолынхоо 90-хэн жилийн ойг тэмдэглэнэ гэхээр тодорхой хэмжээгээр Хятадын гэдэг юм уу, Тайваний явуулж байгаа улс төрийн бодлогуудыг бид нар баталгаажуулж байгаа байхгүй юу. Өөрөөр хэлбэл, Монгол Улс Манжийн улсын хэсэг байсан. Бид нар бол яах вэ, түүхийг мэднэ. Тэр дээр Монгол Улсын Тусгаар тогтнолын 90 гэж төр өөрөө тэрийг их зөв ярих уу, үгүй юу гэдэг асуулт байгаа юм. Жишээ нь, Польш бол бас бусад орнуудын юунд байсан, гэхдээ хэзээ ч тэрийгээ тусгаар тогтнолын онууд гэж нэрлэдэггүй юм байна лээ. Би тэрийг харж байсан. 

Хоёр дахь нь, хэрэв тусгаар тогтнол гэж харвал миний насан туршдаа сонссоноор тусгаар тогтнол чинь 11 онд ирсэн шүү дээ. Монгол чинь Богд хаанаа залаад, Манжаас. Гэхдээ 21 онд чухам хэнээс тусгаар тогтносон юм. Товчоор хэлбэл, тусгаар тогтнол гэдэг нэр нь жаахан эргэлзээтэй, хоёрт, он нь өөрөө 90 жил чинь Ардын хувьсгалын 90 жилийг бол ойлгож байна. Тэгж байвал дэмжээд явмаар байна. Хэрэв тусгаар тогтнол гээд Манжаас салснаа хэлж байгаа бол тэр чинь 100 жилийн тухай яримаар юм. Уг нь. Ийм хоёр. Тэгээд энийг чухам яаж, түүхээсээ яагаад Монголын тусгаар тогтнол 90 гэдэг чинь ямар шинжлэх ухааны үндэслэлтэй юм бэ гэсэн асуулт байна.

Ч.Хүрэлбаатар: Энэ дээр ямар ч улс орон тусгаар тогтнолын тухай яригддаг л даа. Түүхийн хугацаанд тусгаар тогтнодог. Заримдаа алдагддаг. Эргээд тусгаар тогтнолоо олж авдаг. Ингээд явдаг. 11 онд үндэсний эрх чөлөөний хувьсгал болсон гэж би ойлгож явдаг. 1915 онд Хиагтын хэлэлцээр болсон уу даа. Би зүгээр таныг асууж байхад янз бүрийн юм яриагүй шүү дээ. Энхбат гишүүн ээ. Түүхээ би бас санаж байгаагаараа 1915 онд Хиагтын хэлэлцээр болж бас тодорхой асуудлуудаар энэ гурван орны дунд яриа хэлцэл явагдаж байсаар байгаад 1921 онд ардын хувьсгалын дараагаар Монгол Улс жинхэнэ агуулгаар тусгаар тогтнолоо олж авсан гэж бид бодож явдаг. 

Г.Баярсайхан: Би бас өөрөө өөрийн бодол өөртөө зөв гэдэг шиг. Гэхдээ Засгийн газрын сайд хүний хувьд та ийм үг ба яримааргүй байна л даа. Ерөнхийдөө бол тусгаар тогтнолыг би хувьдаа юу гэж ойлгодог вэ гэвэл 1911 онд үндэсний сэхээтнүүд, үндэсний тусгаар тогтнолын хувьсгалыг бий болгосон. Тэр их хувьсгал 1921 онд ардын хувьсгалыг бий болгосон. 1990 онд ардчилсан хувьсгал бий болсон. Гурвуулаа тусгаар тогтнолын төлөөх хувьсгал байсан. Тэгэхээр аль нь эрхэм бэ гэдэг асуудал яригдах ёстой байхгүй юу. Тэгэхээр 11 онд бид нар өнөөдөр 100 жилийн ой ярьж байгаа. 21 оны 90 жилийн ой ярьж байна. Энгийнээр бодоход аль нь илүү ач холбогдолтой юм бэ гэдэг асуудал ярих гээд байгаа байхгүй юу. 

Тэгэхээр 90 ондоо ач холбогдол өгч байснаас бид нар илүү 11 онд, 11 онд бид нар Засгийн газраа байгуулсан юм байна лээ. Миний мэдэж байгаагаар. Кабинетээ байгуулсан. Тусгаар улсад байх бүх юмаа бий болгосон. Тэгэхээр ерөөсөө жинхэнэ тусгаар улсын их үрийг нь 11 онд бий болгосон юм шиг байгаа юм. Миний мэдэж байгаагаар. Та зүгээр намайг буруутгаж болно. Гэхдээ эрх баригчид, хоёр нам хоорондоо тохироод, Монгол Улсад улс төрийн нам байгуулагдсаны 90 жилийн ойг одоо тусгаар тогтнолтой холбох хэр зэрэг оновчтой асуудал юм бэ гэдгийг би бас тавимаар байгаа юм. 20 жилийн ардчилсан хувьсгалын ой болсон. Ардчилсан намын 20 жилийн ой гэж яривал ярих болох байгаа. 

Гэхдээ энэ бүх улс төрийн хүчнүүд, бүх үндэстний сэхээтнүүд бүгдээрээ нэг зүйлийн төлөө явж байсан. Тэр бол 11 оны тусгаар тогтнолын хувьсгал. Тэгэхээр энэ тусгаар тогтнол 90 гэдэг нэрийн асуудлыг эргэж харах, тэгээд 1911 онд буюу тусгаар тогтнолын жинхэнэ утгаар нь 100 жилийн ойг тэмдэглэх асуудлыг бодитой тавибал яасан юм бэ? Бид хичнээн энд хэдэн нөхөд хуралдаад, зөв шийд гаргалаа ч гэсэн цаанаа жинхэнэ бодит түүр үлдэнэ шүү дээ. Бид нараас үл хамааран. Тэгэхээр бид энд харчихаад хараагүй юм шиг, сонсчихоод сонсоогүй юм шиг ийм байдал бий болгож болохгүй гэж хэлмээр байгаа юм. Тэгэхээр ерөөсөө энэ тусгаар тогтнол 100 жилийн ой бөгөөд Монгол тулгар төр үүсэн байгуулагдсаны 2220 жилийн ой дээрээ ерөөсөө бүгдээрээ том одон медаль гаргавал яасан юм бэ гэдэг санал хэлмээр байна. 

Ч.Хүрэлбаатар: Баярсайхан гишүүн ээ, би яг энэ асуудал дээр 1990 оны ардчилсан хувьсгал, 21 оны ардын хувьсгал, 11 оны үндэсний эрх чөлөөний хувьсгалын ач холбогдлыг нь нэгийг нь нэгээс нь илүү тавьж яримааргүй байгаа юм. Энэ бол адилхан ач холбогдолтой. Тухайн үед түүхийнхээ хугацаанд. 

Хоёрт, 11 онд үндсэндээ та бүрэн Монгол Улс тусгаар тогтносон гэж үзэж байгаа юм бол тэр Барон Унгерн, Хятадын гамингийн цэргүүд Монголд юу хийж байсан юм? Юу хийж байсан юм? Бид нар бас яривал ярина шүү дээ. Тэрийг чинь. Тусгаар тогтночихсон улсад баахан зэр зэвсэг зэхчихсэн, орж ирээд хаа нэг хэн нэгэн хүнийх нь ингэж мөргүүлсэн явж байдаг, баруун Монгол, зүүн Монгол хэн тэнд бужигнуулаад явж байсан? Тусгаар тогтносон улс байсан бол. Тэгэхээр бид нар энэ дээр улс төржөөд, дээр нь ингээд яримааргүй байгаа юм гэдгийг би хэлмээр байна. Тэгэхээр би Ардын хувьсгалын 90 жилийн ой энэ Тусгаар тогтнол 90 гэдэг дээр ач холбогдлыг нь бууруулаад өөр өнцгөөс ярихыг бол би санал нэг биш байна. Үнэхээр тийм юм ярих гэж байгаа бол тэр эрдэмтэн мэргэдийнх нь дүгнэлтүүдийг нь гаргаад, ёстой хагалаад явбал. 

Г.Баярсайхан: Та миний яриаг битгий мушгиад бай. Би ерөөсөө энэ гурван үйл явдлын аль нь нэгийг нь бууруулах гэж яриагүй байна. Та өөрөө хэнээс төрсөн юм? Эцэг, эхээс төрсөн. Монгол Улс 11 онд төрсөн. Би зүгээр төрсөн ач холбогдолдоо илүү гол акцент өгье гэж хэлж байгаа. Гурвуулаа одоо. 

Ж.Сүхбаатар: Д.Дондог гишүүн асуулт асууя. 

Д.Дондог: Би ер нь асуулт асуухаа болиод шууд санал руу оръё. 

Д.Лүндээжанцан: Энэ тусгаар тогтнолын үзэл санаа суринитет гэдэг юмнаас эхлэлтэй гэж байгаа. Энэ нь бие биедээ лекц уншаад яах вэ. Би бол бага ярьдаг. Бас энэ Төр, эрх зүйн түүх гэдэг юмыг бас олон жил хичээл заасан. Тэгээд харин би сая баярлаад сууж байгаа юм. Манайхан ер нь түүхэндээ овоо болсон байна. Бас ч гэж. Нэг үеэ бодоход бас юм ярьдаг, телевиз, хэвлэл мэдээллийн хэрэгсэл, ном овоо гардаг болоод бас гайгүй болсон байна гэж ойлгож байгаа юм. Тусгаар тогтнолын сэргэн мандалт гэдэг үе үе түүхийн том том нугачааны үед алдагдсан тусгаар тогтнолоо сэргээн мандуулж байсан түүхэн үйл явдлууд Монголын төрт ёсны түүхэнд олонтаа гарч байсан. Би бол тусгаар тогтнол 90 гэдгийг тэрнийх нь нэг юм. Тийм үү? 

90 гээд, тэгээд 2011-ээс бодохоор 21 онд тусгаар тогтнолын төлөө сэргэн мандлын үзэл санаа дэлгэрээд ингээд явсан, тэрний төлөө тэмцсэн тэмцэл байдаг юм байна гээд. Тусгаар тогтнол 100 гэвэл 11 он байдаг юм байна гээд. Ингэхээр юмыг нэг өнцгөөс биш, нэг иж бүрэн том план дунд харвал юм байна. Гэхдээ нэр усны хувьд ийм муухан янз бүрээр байх юм бол энийг бид яах юм бэ гэдэг ийм асуудал байгаа. 

Тэгэхээр Ерөнхийлөгчийн Тамгын газраас ирсэн бичигт бол нэр усаа өөрчлөх тухай санаа гарсан байна. Бид бүхэн тэр ардын Монголд улс төрийн ууган нам байгуулагдсан. Энэ улс төрийн ууган намын ойрын зорилт нь ардын хувьсгал хийх асуудал байсан. Хувьсгал нь тусгаар тогтнолыг сэргээх явдал байсан. Тэгээд тэрийгээ de fact-c de jure болгохын тулд бүхэл бүтэн 24 жилийг зориулсан байна. 1945 онд тийм үү? Хятад, Орос олон орон тусгаар тогтнолыг хүлээн зөвшөөрч байж сая улс төрийн тусгаар тогтнол баталгаажиж байгаа юм. Тэгээд 61 онд Нэгдсэн Үндэсний Байгууллагад элссэнээр бүрэн төгс шийдлээ олж байгаа юм. 

1990 оны ардчилсан хувьсгалын хувьд улс төрийн тусгаар тогтнолоос гадна эдийн засгийн тусгаар тогтнол, нэг орны хараа нөлөө нэг туйлд байгууллаас гарсан энэ тэр гээд олон зүйлээр хэлж болно. Энэ мэтээр ингээд яривал их олон зүйлийг ярьж болох учраас би ингээд ерөнхий зүгээр нэг тайлбар хийх үүднээс ингээд товчилъё. 

Үр үндсээрээ буруу гэж би ойлгохгүй байна. Тусгаар тогтнол 90 гэж бичсэнээр энэ угаасаа буруу юм гэж ойлгохгүй байна. Монгол Улс төрт ёс бий болгосон цаг хугацаа, тэр бүү хэл өөр улсын колони байж байгаад түүнтэйгээ хамт төр улсын бүрдэл бий болгосон хүртэл юм яригддаг шүү дээ. Онолын хувьд яриад байвал олон юм ярьж болно. 

Ингээд яая. Асуулт юу байх вэ. Горимын санал гаргаад, ер нь цаашид яаж явах юм бэ? Би бол ингэж ойлгоод байна. Энэ бол яах вэ, ямар ч медаль гардаг бай, нэртэй медаль гардаг бай, энэ бол Монголд улс төрийн ууган нам байгуулагдсаны түүхэнд 90 жилийн ойгоос эхлээд, тэр том том ойнуудаа шат дараатайгаар тэмдэглээд явна. Тэгээд одоо дараа нь цэргийн баяраа тэмдэглэх нь байна. Тэгээд энэ медалиуд чинь ойнуудаараа ингээд олгогдоод явах нь ээ гэж ингэж ойлгож байна. Зөв үү, буруу юу гэдэг ийм асуулт байна. 

Ж.Сүхбаатар: Анхны хэлэлцүүлэг явж байгаа учраас зүгээр зарчмын зөрүүтэй саналын асуудал байгаа. Хэлэлцэх эсэх дээр бол саналаа хэлнэ. Түрүүн урьд нь ярьсан. Тэгэхээр одоо Д.Дондог гишүүн 

Д.Дондог: Би санал хэлье. Асуулт дуусах шиг байна. Тэгэхээр энэ ер нь ууган нам байгуулагдсаны ойд зориулж гаргах гэж байгаа медаль байгаа юм. Ерөнхийдөө. Тэгээд нэр ус нь яах вэ, сая гишүүд маргаж байна. Тэгээд түүхээ бол гишүүд нэг мөр сайн ойлголцох ёстой юм байна. Цаашид. Тэгж ойлголоо. 

Хоёрт, яг ардчилсан хувьсгалын 20 жилийн ой болж байхад бас медаль гаргая гээд хоёр намын зүгээс бас ойлголцоод, 20 жилийн ойгоор ч медаль  гаргая, 90 жилийн ойгоор ч медаль гаргая гэж ойлголцсон гэж би бол дотроо ингэж ойлгож явдаг. Яагаад гэвэл тэр үед медалийг хэлэлцэж байхад бүр хэвлэсэн хийсний дараа хэлэлцэж байхад ийм ойлголтоор баталъя гээд бид нар санал нэгдээд баталж байсан. Нэгд. 

Хоёрт, өнөөдөр үүнээсээ жаахан хазайх гээд байгаа юм шиг байна. Гэхдээ бас ойлголцох юм байна. Яах вэ, Тусгаар тогтнол 90 гэдгээ үнэхээр болохгүй байна, нэр ус нь тохирохгүй байна гээд Ерөнхийлөгчийн Тамгын газраас санал ирсэн байна. Ардын хувьсгалын ой 90 жилийн ой болно. 7 сард. Ингээд  хоёр медаль ойрхон гарах гээд байна. Ерөнхий агуулга юм нь ойролцоо нэг намын үеийн юм байна гэсэн агуулгатай яригдаж байх шиг байна. Тийм тохиолдолд тусгаар тогтнолын гэхгүйгээр Ардын хувьсгалын 90 гэдэг медалиа гаргаад, тэгээд 3 сарын 01-нээс олгоод, ингэж олгодог нь нөгөө улс төрийн хүчин байгуулагдсантай, анхны ууган хүчин байгуулагдсантай холбоотой тэгээд тоог нь жаахан нэмэгдүүлээд ингээд явбал нөгөө алтан дунджийг олно гэдэг юм уу, юу гэдэг юм, эх нь эцэхгүй, тугал нь турахгүй явж болох юм биш үү гэж ойлгож байна. Ардын хувьсгалын 90 гээд. 

Ж.Сүхбаатар: Тэгвэл Дондог дарга аа, та зарчмын зөрүүтэй томъёоллоо томъёолоод өгчих, тийм ээ? 

Д.Дондог: Загварын хувьд мэдээж хэрэг саяынхаа нэр томъёог бол өөрчилнө. Гэхдээ Ардын хувьсгалын 70, 80 жилийн ойн медальтайгаа ижил байх уу, саяынхаа энэ загвараар байх уу гэдгийг харин өнөөдөр яриад саналаа хэлмээр байна. 

Д.Энхбат: Би бол Ардын хувьсгалын 90 жилийн ой, тэр бүү хэл, Монголын улс төрийн анхны намын 90 жилийн ойн медаль гаргахыг эсэргүүцэхгүй байна. Болж байна. Тусгаар тогтнол гэдэг ойлголтыг улс төрийн хоёр нам ч юм уу, улс төрчид зохицоод өөрчилж болохгүй ээ. Би бол энийг үнэхээр миний эцэг бол түүхч хүн. Манай өвөө бол өөрөө 11 оны дайнд оролцож, ахтайгаа хамт явж, Богд хаанаас Баатар болж байсан хүн. Энэ бүх түүхийг чинь мэднэ. 

Тэгэхээр тэр үед Хаант засагтай байсан юм. Социализм, коммунизм, өнөөдрийн Бүгд Найрамдах улсын тухай ойлголт байгаагүй. Тэр үед Монгол Улс хаанаа ширээнд, дөрвөн аймаг чинь залснаараа тусгаар тогтнолоо зарлаж байгаа, өнөөдрийнхөөр бол de jure юм. Өнөөдрийн орчин үеийн хэллэгээр бид нар арай конституци энэ тэр яриад байх шиг байна. Тийм учраас Тусгаар тогтнолын 100 жилийн ойн медалийг бас гаргаасай гэж бодож байна. Магадгүй энийгээ үнэхээр бүх улс төрийн намууд өөрсдөө дэмжээд, үнэхээр Монгол Улсын тусгаар, Манжаас тусгаар тогтносон.

Ж.Сүхбаатар: Энхбат гишүүн ээ, уучлаарай. Энэ чинь юу шүү дээ. Зарчмын зөрүүтэй санал байвал. Та чинь үг хэлээд явчихлаа шүү дээ. Зарчмын зөрүүтэй санал байгаа бол тэрийгээ томъёолоод, тэгээд тэрийгээ тайлбарлаад. 

Д.Энхбат: Тийм ээ, тийм. Тэгэхээр одоо миний хэлэх гэж байгаа нь тусгаар тогтнолын медалийг болиулаад, зөвхөн Ардын хувьсгалын 90 гэдэг нь алдаа биш үү гэж хэлэх гэж байгаа юм. Тусгаар тогтнолынхоо 100-г бас тодорхой хүрээнд өгвөл зөв л байхгүй юу. Ганцхан тэрийгээ Ардын хувьсгалын 90-тэйгээ холиод. 

Ж.Сүхбаатар: Тэгэхээр энд нэг ийм асуудал болж байгаа. Таны хэлсэн асуудал руу явчих гээд байгаа учраас, ер нь Тусгаар тогтнол 100 ч байж болохгүй, яг тэр дээрээ яривал. Энэ чинь тусгаар тогтнолоо зарлах, зөвшөөрүүлэх гэдэг нэг тусдаа, дээр нь эсхүл үндэстэн, улс гэж тогтоогдох бүр тусдаа, одоо энэ чинь том том юм яриад байна. Тэгээд Тусгаар тогтнол 100 гээд явахад яасан жол үндэстэн бэ гэнэ шүү дээ. Ер нь тэр дээрээ тулах юм бол. Тэгэхээр та одоо зарчмын зөрүүтэй санал байвал. 

Д.Энхбат: Батин Францын шоронг чөлөөлснөөр Францууд тусгаар тогтнолоо зарладаг шүү дээ. Манжийн амбан зугатаасан өдрийг тэмдэглэдэг байх. 

Ж.Сүхбаатар: Өөр зарчмын зөрүүтэй саналтай улс томъёолоод наашаа өгчих. Тэгээд дараа нь тэр дээрээ ярья. 

Д.Лүндээжанцан: Гишүүн ээ, та наад медалиа санаачлахаар бол жич, бие даасан предмент байна. Энэ чинь одоо бол тусгаар тогтнолын медалийн бид нэрийг өөрчлөөд, Ардын хувьсгалын 90 жил, угаасаа 30, 40, 50, 20 жилийн ойн медаль гэж санахгүй байна. 30, 40, 50-ийг мэдэж байна. 15 жилийнх байсан юм байна лээ. Тэгээд 60, 70, 80 гээд яваад ирсэн байхгүй юу. Түүхэндээ. Тэгэхээр энэ медаль 12 сарын 29-ний өдөр тэр Үндэсний эрх чөлөөний хувьсгалын өдөр болно. Тусгаар тогтнол гэдэг үг харин Тусгаар тогтнол 90, Тусгаар тогтнол 100 гээд хэд гэдэг юм, энэ тусгаар тогтнол гэсэн үзэл санаа одоо Францын ардчилсан хувьсгалаас эхэлсэн гээд шинэ түүх гээд байдаг. Ингээд яривал ярьж болно. Тийм учраас энийг бас өөр утгаар ярих хэрэгтэй. 

Ж.Сүхбаатар: Энд санал. Тусгаар тогтнол 90 гэсэн медаль олгох журам бий болгохтой холбоотой тогтоолын төслийг Тусгаар тогтнол 90 гэсэн энэ нэрийг, энд дурдагдсан бүгд нэрийг Ардын хувьсгал 90 гэж өөрчилье гэсэн ийм саналыг Д.Дондог гишүүн гаргасан байна. Бусад саналууд нь дараагийнхаа юмтай уялдаад явах юм байна. 

Тэгэхээр энийг дэмжигдэхээр санал хураахаас гадна нэг зүйлийг яая, тэгэх үү? Би заавал тусдаа оруулаад яах вэ, энэ сая журмыг ингээд үзэхэд Үндсэн хуультай зөрчилдсөн нэг юм байна. Эрхэлдэг ажил, насыг харгалзана гээд. Нөгөө нас, хүйс, ажил төрлөөр нь. Тэгэхээр энэ эрхэлдэг ажил, нас гэсэн хоёрдугаар хавсралтын гурав дахь заалтыг хасах тийм маягаар таны энэ дээр давхар суулгая, тэгэх үү? Нэг хүн санал гаргаж байхад. Үндсэн хуультай зөрчилдөөд байгаа юм байгаа. 

Д.Лүндээжанцан: Тийм. Одоо байна шүү дээ. Өсвөр үеийн гэдэг юм уу, насанд хүртлээ Олимпийн аварга болж болно шүү дээ. 

Ж.Сүхбаатар: За, тэгье. Ингээд энэ Ардын хувьсгал 90 гэсэн медаль болгож өөрчилье гэсэн саналыг гишүүд дэмжиж байна уу? 

13-аас 13. 

Ө.Энхтүвшин: Бид нар чинь өнөөдөр тэгвэл загвартай юутай нь авч хэлэлцээд, дэмжих ёстой шүү дээ. Тэгэхээр бид нар одоо Тусгаар тогтнол 90 гэдгийнхээ тэр загварыг нь юуг нь өөрчлөөд, Ардын хувьсгал болгож байна гэж ойлгож болох уу? Тэгэхээр болж байгаа юм уу? 

Ж.Сүхбаатар: Тэгэхээр энэ ийм асуудал гарч байна. Таны хэлдгээр анхны хэлэлцүүлэг дээр зарчмын зөрүүтэй санал гарчихаар тэртээ тэргүй энэ асуудлууд чинь шууд эскизийг нь бид өөрчлөөд явж чадахгүй шүү дээ. Тэгэхээр энэ эцсийн хэлэлцүүлэгт тэртээ тэргүй бэлтгэгдэнэ. Тэгэхээр гүйцээж үүнтэй уялдуулан холбогдох юмыг нь гүйцээгээд, тэгээд эцсийн хэлэлцүүлэгт бэлтгэн бусад зөрчил байна уу, үгүй юу гэдгээ үзэхгүй бол одоо бол зөрчилтэй байна уу, байхгүй юу гэхээр гишүүдийн зарчмын зөрүүтэй санал дээр юу юугүй одоо шууд бусдыг нь бүгдийг хураана гэж байхгүй. Одоо энэ чинь тэртээ тэргүй эцсийн хэлэлцүүлэг хийж таарч байгаа. Одоо хамгийн гол нь ингээд зарчмын санал гарахаар энэ дотор уялдаж байна уу, уялдахгүй байна уу гэдэг нь дэмжигдсэний дараа. Сая санал хураачихлаа. 

Су.Батболд: Энэ медалийн нэр өөрчлөгдөж байгаа юм чинь энэ загвар нь анхнаасаа жаахан тийм загвар байсан байхгүй юу. Одоо нэр өөрчлөгдсөн юм чинь хуучин 70, 80, 90 жилийн ойн медалиудынхаа уламжлалыг хадгалсан тийм загвар болгож, ер нь Байнгын хороон дээр дахиад эцсийн хэлэлцүүлэг дээр хэлэлцсэн нь дээр байх гэж бодож байгаа. Тэрийг нээлттэй орхисон нь дээр. Бид нар ерөнхийдөө нэр өөрчлөхийг дэмжээд, эцсийн хэлэлцүүлэг дээр ажлын хэсэг нь загварын асуудлыг дахин оруулж ирээд ярьсан нь дээр байх гэж бодож байна. 

Ж.Сүхбаатар: Энэ дээр Ч.Хүрэлбаатар сайд хэл дээ. 

Ч.Хүрэлбаатар: Би Батболд гишүүний саналыг бас дэмжиж байна. Яг энэ ойн медалиуд бас залгамж чанар байх ёстой гэж ойлгож байгаа. Тийм учраас урьд өмнө гарсан ойн медалиудын ерөнхий хийц загваруудыг бид нар бүгдийг нь авч үзэж байгаад тэгээд эргээд саналаа та бүгдэд танилцуулъя. Бид нар дараагийн хуралдаанд. Сая ойлгосноор бол. 

Д.Дондог: Тоог нь нэмье гэж байгаа. Одоо бол 50 мянга юм байна лээ. Тэгээд 150. 

Ж.Сүхбаатар: Энд бол тоо бичсэн байхгүй байгаа шүү дээ. 

Д.Дондог: Үгүй ээ, ер нь тэгж бодоорой гэж. 

Ж.Сүхбаатар: За, протоколд тусгаад. Тэгэхээр ингэе саяын Энхтүвшин даргын хэлдэг асуудлууд зүй ёсоор гарч ирж байгаа ч гэсэн. Одоо ингэе. Ардын хувьсгал 90 гэж өөрчилье гэдгийг зарчмын зөрүүтэй санал дэмжигдсэн. 

Тэгэхээр одоо саяын тэр эрхэлдэг ажил, нас гэдгийг хасах гэдэг санал дээр санал хураая. Энийг эрхэлдэг ажил, нас гэснийг хасъя. 

13-аас 13. 

Тэгээд энэ асуудлыг одоо ингээд анхны хэлэлцүүлэгт нэгдсэн хуралдаанд оруулаад явна. Энэ хугацаанд зарчмын зөрүүтэй санал дэмжигдээд, нэгдсэн хуралдаанаар дэмжигдээд явсны дараа эцсийн хэлэлцүүлэг хийх явцад сая тэр зүйл, заалт хоорондын давхардал зөрчилдөөнийг арилгаж, эцсийн хэлэлцүүлэгт бэлтгэн оруулах ёстой. Тэр үед энэ саналтай холбогдуулан нэгэнт нэр өөрчлөгдсөн учраас эскиз гэдэг юм уу, энэ доторх зүйл, заалтын загварууд хоорондоо зөрчилдөх юм бол энэ зөрчилдөөнийг арилгаж, ингэж эцсийн хэлэлцүүлэгт оруулж ирж шийдүүлэхээр ингэж тогтъё. Тэгэх үү? За, тэгье. 

Гишүүддээ баярлалаа. Илтгэх гишүүн Су.Батболд гишүүнийг томилъё. Ингээд хэлэлцэх асуудал дууслаа. 

Хуралдаан 17 цаг 00 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ
ХӨТЛӨГЧ

